
				এই পাতাটির মুদ্রণ সংশোধন করা প্রয়োজন। 
যুগান্তর ܟܠ ܘ
আসিবামাত্র টিমী তাহার স্কন্ধে উঠিল ; যেন তিনি টিমীর চিরক্রীত বাহন। গৃহিণীর অনেক অনুরোধে টিমীকে নামাইয়া তাহার সঙ্গে একত্রে জলযোগ করিলেন। তৎপরে টিমীর সঙ্গে আলাপ আরম্ভ হইল।
নবীন। টিমুমণি ! বল দেখি-ঘরে ।
টিমী । ধলে ।
নবীন। বল দেখি--ঘোড়ার গাড়ি ।
भिी । cदलाव शालि।
নবীন । বল দেখি, কোন খানে ।
টিমী । তোন থানে ।
টিমী নিজের ব্যাকরণের ভুল কখনই করে না। নবীনচন্দ্ৰ হাসিয়া টিমকে কোলে তুলিয়া লইলেন, ও নিজ বাম বাহুর উপর বসাইয়া জিজ্ঞাসা করিলেন—“তোমার ‘থুতা’ কোথায় ?” এ প্রশ্নটা টিমীর মনঃপূত হইল না। সে বলিল-“থুতী” তেন ? থুতী নয়, গু-উ-উ-তী।” ইহার একটু টাকা চাই। টিমী নিজের কি বর্গের স্থানে ত বৰ্গ উচ্চারণ করে, কিন্তু তার এই বিশ্বাস আছে যে সে ঠিক উচ্চারণ করে ; সুতরাং কেহ যদি তাহার অনুকরণ করিয়া কি বৰ্গ স্থানে ত বৰ্গ উচ্চারণ করে, তবে টিমীর মনে হয় যে সে ব্যক্তির ভূল হইল, অমনি সংশোধন করে, কিন্তু দুর্ভাগ্যের বিষয়, সংশোধিত উচ্চারণটাও তার নিজের ব্যাকরণ অনুসারে হইয়া যায় । আজও টিমী সংশোধন করিয়া বলিয়াছে, “খুতী কেন ? থুতী নয়,-থু-উ-উতী।” যাহা হােঁক টিমী নবীনচন্দ্রের উচ্চারণের সংশোধন করিয়া বলিল,-“চে দুট্ট, !” ব্যাপারখানা এই। কয়েক দিল হইল নবীনচন্দ্ৰ খেলিবার জন্য টিমীকে ইংরেজের দোকান হইতে একটা বড় বিলাতী পুতুল আনিয়া দিয়াছেন । সেটা উচ্চে প্ৰায় টিমীরই সমান, তথাপি টিমী সেটাকে সর্বদাই কোলে করিয়া বেড়ায় ।

